ԱՄՓՈՓԱԹԵՐԹ

«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2011 ԹՎԱԿԱՆԻ ՄԱՅԻՍԻ 5-Ի N 665-Ն ՈՐՈՇՄԱՆ ՄԵՋ ԼՐԱՑՈՒՄՆԵՐ ԵՎ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ» ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԿԱՊԱԿՑՈՒԹՅԱՄԲ ՇԱՀԱԳՐԳԻՌ ՆԱԽԱՐԱՐՈՒԹՅՈՒՆՆԵՐԻ ԱՌԱՐԿՈՒԹՅՈՒՆՆԵՐԻ ԵՎ ԱՌԱՋԱՐԿՈՒԹՅՈՒՆՆԵՐԻ 

	1. Պաշտպանության նախարարություն
	28.11.2023
ՊՆ/510/7749-2023

	Վարչապետի աշխատակազմի ղեկավարի 2023 թվականի նոյեմբերի 28-ի N 02/11.4/41010-2023 գրության առնչությամբ հայտնում եմ, որ Ձեր 21.11.2023 թ. N ՆՄ//29468-2023 և 28.11.2023թ. N ՆՄ/ԱԳ-1-2/30197-2023 գրություններով ներկայացված «Հայաստանի Հանրապետության կառավարության 2011 թվականի մայիսի 5-ի N 665-Ն որոշման մեջ լրացումներ և փոփոխություններ կատարելու մասին» և «Հայաստանի Հանրապետության կառավարության 2021 թվականի փետրվարի 4-ի N 141-Ն որոշման մեջ լրացումներ և փոփոխություններ կատարելու մասին» Կառավարության որոշումների նախագծերի վերաբերյալ դիտողություններ և առաջարկություններ չունենք:
	Ընդունվել է ի գիտություն։

	1. Ներքին գործերի նախարարություն

	29.11.2023
43/21/143730-23

	Ի կատարումն ՀՀ վարչապետի 28․11․2023թ․ թիվ 02/11.4/41010-2023 հանձնարարականի՝ ՀՀ ներքին գործերի նախարարությունում ուսումնասիրվել են Կառավարության մի շարք որոշումներում փոփոխություններ և լրացումներ կատարելու մասին  Կառավարության որոշումների նախագծերը։
«Հայաստանի Հանրապետության կառավարության 2011 թվականի մայիսի 5-ի N 665-Ն որոշման մեջ լրացումներ և փոփոխություններ կատարելու մասին ՀՀ կառավարության որոշման նախագծի (այսուհետ՝ նախագիծ) վերաբերյալ հայտնում ենք հետևյալը՝
	

	[bookmark: _GoBack]1․ Նախագծով նախատեսվում է զինվորական  կենսաթոշակ ստանալու իրավունք վերապահել Լեռնային Ղարաբաղից այն բռնի տեղահանվածներին, որոնց ՀՀ-ում տրամադրվել է ժամանակավոր պաշտպանություն և որոնք ճանաչվել են փախստական։ Այս առումով, հաշվի առնելով այն հանգամանքը, որ վերջիններս չեն հանդիսանում ՀՀ քաղաքացիներ, կարծում ենք, որ լրացուցիչ քննարկման անհրաժեշտություն ունի ՀՀ օրենսդրության շրջանակներում ՀՀ քաղաքացի չհանդիսացող անձանց զինվորական կենսաթոշակ ստանալու իրավունք վերապահելու հարցը։ Մասնավորապես, անհրաժեշտ է քննարկել այն հարցը, թե արդյոք Լեռնային Ղարաբաղում զինվորական կենսաթոշակ ստանալու հանգամանքը բավարար է ՀՀ քաղաքացի չհանդիսացող անձին Հայաստանի Հանրապետության կողմից զինվորական կենսաթոշակ վճարելու համար։ 
	Ընդունվել է ի գիտություն։
Ազգային ժողովի կողմից 22.11.2023 երկրորդ ընթերցմամբ  և ամբողջությամբ ընդունվել է  օրենքը, որով զինվորոկան կենսաթոշակի իրավունք է սահմանվել նաև  «Պետական կենսաթոշակների մասին օրենքում փոփոխություններ և լրացումներ կատարելու մասին օրնքը, որով զինվորական կենսաթոշակի իրավունք է վերապահվել նաև Լեռնային Ղարաբաղի պաշտպանության, ոստիկանության, փրկարար ծառայության, ազգային անվտանգության ծառայության համակարգերի զինծառայողների, քրեակատարողական ծառայողի և դատական ակտերի հարկադիր կատարողի համար։ 

	[bookmark: _Hlk152091654]2․ Նախագծի 3-րդ կետի վերաբերյալ հայտնում ենք, որ նախագծի 1-ին ենթակետում նշված Լեռնային Ղարաբաղի տեղեկատվական շտեմարանները դեռևս ՀՀ ներքին գործերի նախարարության տրամադրության տակ չեն։ Ուստի պահանջվող տեղեկությունների տրամադրումը հնարավոր կլինի բացառապես հիշյալ բազաները ՀՀ ներքին գործերի նախարարությանը տրամադրելուց և պահանջվող տեղեկատվության առկայության ամբողջականությունը ստուգելուց հետո։
	Ընդունվել է ի գիտություն։
Աշխատանքային կարգով դրույթը համաձայնեցվել է։

	3․ Նախագծի 4-րդ կետի վերաբերյալ հայտնում ենք, որ դրանում նշված տեղեկատվության մուտքագրումը նախագծով սահմանված ժամկետներում իրատեսական չէ, քանի որ դրա համար անհրաժեշտ են լրացուցիչ ռեսուրսներ (ինչպես ծրագրային, այնպես էլ՝ ֆինանսական և մարդկային), որի համար կպահանջվի ավելի երկար ժամանակ։ Չնայած այն հանգամանքին, որ թվայնացման գործընթացի շրջանակներում այս խնդիրը քննարկվել է նաև միջազգային գործընկերների հետ, այնուամենայնիվ, նշված բազաներն ամբողջական դարձնելու համար դեռևս կպահանջվի որոշակի ժամանակ։ 

	Ընդունվել է ի գիտություն։
Աշխատանքային կարգով համաձայնեցվել է նախագծով սահմանված ժամկետը։

	Ներկայացված մյուս նախագծերի կապակցությամբ ՀՀ ներքին գործերի նախարարությունը իր իրավասության սահմաններում առաջարկություններ և առարկություններ չունի։
	

	2. Արդարադատության նախարարություն
	29.11.2023
/27.4/50493-2023


	«Հայաստանի Հանրապետության կառավարության 2011 թվականի մայիսի 5-ի N 665-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի վերաբերյալ հայտնում ենք հետևյալը.
1. Նախագծի հավելվածի 5-րդ կետի համաձայն՝ «Ժամանակավոր պաշտպանություն ստացած փախստականը, ում կենսաթոշակի էլեկտրոնային գործն առկա է Լեռնային Ղարաբաղի կենսաթոշակային բազայում  (անկախ կենսաթոշակ ստանալու իրավունքը Լեռնային Ղարաբաղում դադարեցված լինելու հանգամանքից), օրենքով կենսաթոշակ նշանակելու համար դիմումը ներկայացնում է ծառայության կենսաթոշակ նշանակող ցանկացած ստորաբաժանում, իսկ զինվորական կենսաթոշակների դեպքում՝ նաև համապատասխան մարմնի կենսաթոշակ նշանակող ստորաբաժանում։  Դիմումին կից ներկայացնում է անձը հաստատող փաստաթուղթը և ըստ անհրաժեշտության՝ այլ փաստաթղթեր, եթե Լեռնային Ղարաբաղի կենսաթոշակային բազա ներառված՝ անձի կենսաթոշակի էլեկտրոնային գործում առկա տեղեկատվությունը կամ փաստաթղթերի լուսապատճենները բավարար չեն օրենքով կենսաթոշակ նշանակելու համար։»:
 Այս առումով անհրաժեշտ է սահմանել, թե ինչ հետևանքներ են առաջանում համապատասխան փաստաթղթերի բացակայության պատճառով վերջիններիս չներկայացնելու արդյունքում: 
	Ընդունվել է ի գիտություն։
Կառավարության 2011 թվականի մայիսի 5-ի N 665-Ն որոշման N 1 հավելվածի 4-րդ և 5-րդ կետերի համաձայն՝ կենսաթոշակ նշանակելու համար անձը գրավոր դիմումը և անհրաժեշտ փաստաթղթերը ներկայացնում է ծառայության կենսաթոշակ նշանակող ցանկացած ստորաբաժանում, զինվորական կենսաթոշակի դեպքում՝ նաև համապատասխան մարմին։
Որոշման N 10 հավելվածով սահմանված են կենսաթոշակ նշանակելու համար անհրաժեշտ փաստաթղթերի ցանկը։
Նախագծի խնդրո առարկա դրույթով հստակեցվում է, որ եթե կենսաթոշակի գործում կան անհրաժեշտ փաստաթղթեր (նախատեսված N 10 հավելվածով), ապա դրանք չեն պահանջվում։
Գործնականում անհրաժեշտ կլինի ներկայացնել եթե առկա ուսուցմամբ սովորելու մասին տեղեկանքը, կամ հաշմանդամ ճանաչված լինելու մասին վարչական ակտի քաղվածքը, եթե այն տրվել է քաղաքացուն, սակայն նա դեռ չի ներկայացրել կենսաթոշակ նշանակող ստորաբաժանում։

	2. Նախագծի հավելվածի 14-րդ կետի համաձայն՝ Սույն կարգի 5-րդ կետի կամ սույն կարգի 6-րդ կետի համաձայն՝ մինչև 2024 թվականի հունիսի 1-ը ներկայացված դիմումի հիման վրա կենսաթոշակը նշանակելիս օրենքի 34-րդ հոդվածի 1-ին մասի 1-ին, 3-րդ, 4-րդ, 5-րդ կետերով սահմանված ժամկետները հաշվարկվում են 2023 թվականի դեկտեմբերի 8-ից։ Այս դեպքում կենսաթոշակը չի կարող նշանակվել 2023 թվականի հոկտեմբերի 1-ից շուտ։
Այս առումով առաջարկում ենք հստակեցնել ժամկետները, նկատի ունենալով որ վերոնշյալ դեպքերում ժամկետները հաշվարկվում են 2023 թվականի դեկտեմբերի 8-ից, մինչդեռ նշված է, որ կենսաթոշակը չի կարող նշանակվել 2023 թվականի հոկտեմբերի 1-ից շուտ։
	Ընդունվել է ի գիտություն։
Օրենքի 34-րդ հոդվածի 1-ին մասի 1-ին, 3-րդ, 4-րդ, 5-րդ կետերով սահմանված են կենսաթոշակ նշանակելու ժամկետները՝ կախված դիմելու օրվանից։ 
Նախագծի նշված դրույթի կիրառմամբ, օրինակ, եթե անձի 63 տարին լրացել է սեպտեմբերի 15-ին և նա դիմել է 2023 թվականի դեկտեմբերի 11-ից հաշված՝ Օրենքի 34-րդ հոդվածի 1-ին մասի 1-ին կետով սահմանված եռամսյա ժամկետում (մինչև 2024 թվականի մարտի 11-ը), ապա նրան կենսաթոշակ կնշանակվի 2023 թվականի հոկտեմբերի 1-ից։ 

	3. Կենտրոնական Բանկ
	29.11.2023
15.4-07/971-23

	Համաձայն Հայաստանի Հանրապետության վարչապետի աշխատակազմի ղեկավարի 28.11.2023 թվականի թիվ 02/11.4/41010-2023 գրության՝ հայտնում ենք, որ Հայաստանի Հանրապետության կենտրոնական բանկը «Հայաստանի Հանրապետության կառավարության 2021 թվականի փետրվարի 4-ի N 141-Ն որոշուման մեջ լրացումներ և փոփոխություններ կատարելու մասին» կառավարության որոշման նախագծի, «Հայաստանի Հանրապետության կառավարության 2014 թվականի մարտի 6-ի n 275-ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի, «Հայաստանի Հանրապետության կառավարության 2020 թվականի մարտի 12-ի N 287-Ն և 2020 թվականի մարտի 12-ի N 284-Ն որոշումների մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի, «Հայաստանի Հանրապետության կառավարության 2014 թվականի հունիսի 26-ի N 635-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի, «Հայաստանի Հանրապետության կառավարության 2011 թվականի մայիսի 5-ի N 665-Ն որոշման մեջ լրացումներ և փոփոխություններ կատարելու մասին» Հայաստանի Հանրապետության կառավարության որոշման նախագծի, «Հայաստանի Հանրապետության կառավարության 2011 թվականի մայիսի 5-ի N 670-Ն որոշման մեջ լրացում կատարելու մասին» Հայաստանի Հանրապետության կառավարության որոշման նախագծի, «Հայաստանի Հանրապետության կառավարության 2015 թվականի հոկտեմբերի 8-ի N 1179-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի, «Հայաստանի Հանրապետության կառավարության 2015 թվականի դեկտեմբերի 29-ի N 1566-Ն որոշման մեջ փոփոխություններ և լրացումներ կատարելու մասին» Հայաստանի Հանրապետության կառավարության որոշման նախագծի վերաբերյալ առաջարկություններ և դիտողություններ չունի:
	Ընդունվել է ի գիտություն։

	4. Ազգային անվտանգության ծառայություն	

	28.11.2023
11/1779

	«Հայաստանի Հանրապետության կառավարության 2011 թվականի մայիսի 5-ի N665-Ն որոշման մեջ լրացումներ և փոփոխություններ կատարելու մասին», «Հայաստանի Հնարապետության կառավարության 2011 թվականի մայիսի 5-ի 670-Ն որոշման մեջ լրացում կատարելու մասին» և «Հայաստանի Հանրապետության կառավարության 2021 թվականի փետրվարի 4-ի N 141-Ն որոշուման մեջ լրացումներ և փոփոխություններ կատարելու մասին» Կառավարության որոշումների նախագշերի վերաբերյալ առաջարկություններ չկան։
	Ընդունվել է ի գիտություն



